
Ágrip  

Verkefnið Tómstundir fatlaðra barna og ungmenna átti sér ekki svo langan aðdraganda, þar 

sem ég hef alltaf haft gaman af íþróttum og tómstundum. Ég stundaði þær mikið í mínum 

heimabæ þegar ég var yngri og var mjög virk í tómstundum. Þannig þótti mér kjörið að 

skoða hvort fötluð börn og ungmenni nytu sömu tækifæri og ófötluð börn. Ég skoðaði þrjú 

sveitarfélög með áherslu á að skoða tómstundatilboð í þeirra sveitarfélögum og hvað væri í 

boði fyrir fötluð börn s.s. fá þau að njóta sömu tækifæra og jafnaldrar sínir eða eru einhver 

sérúræði fyrir þau? Markmið með þessari ritgerð var að skoða tómstundir almennt með 

áherslu á það hvað er það sem hindrar fötluð börn og ungmenni að stunda almennt 

tómstundatilboð. Rannsóknarspurningin mín var þríþætt. Í fyrsta lagi skoðaði ég hver eru 

mikilvægi og gildi tómstunda fyrir fötluð börn. Í öðru lagi skoðaði ég hverjar eru hindranir 

til þátttöku hjá fötluðum börnum til að stunda þær tómstundir sem þau vilja. Að lokum 

skoðaði ég hvaða tómstundir eru í boði fyrir fötluð börn í þeim sveitarfélögum sem ég 

ákvað að fjalla um. Niðurstöðurnar sýndu fram á að tómstundir eru fyrir alla og allir hafa 

gott af því að stunda einhverskonar tómstundir. Hindranir hjá fötluðum börnum í 

tómstundum eru þær að það að börnin séu með stuðning sem er fullorðin manneskja getur 

hamlað þeim í samskiptum við ófatlaða jafnaldra sína. Börnin skammast sín fyrir það að 

þurfa vera með stuðning og hvað þá þegar stuðningurinn er fullorðinn. Finnst þeim að 

börnin tali síður við þau. Tilboð í sveitarfélögunum voru mjög mismunandi og fór 

það rosalega eftir stærð sveitarfélagsins hvernig tilboð voru í gangi fyrir fötluð börn og 

ungmenni.  

Formáli 

Verkefnið Tómstudnir fatlaðra barna og ungmenna átti sér ekki svo langan aðdraganda, þar 

sem ég hef alltaf haft gaman af íþróttum og tómstundum. Ég stundaði þær mikið í mínum 

heimabæ þegar ég var yngri og var mjög virk. Þannig þótti mér kjörið að skoða hvort 

fötluð börn og ungmenni nytu sömu tækifæri og ófötluð börn.  

Ég vil byrja á að þakka öllum mínum kennurum í þroskaþjálfafræði fyrir kennsluna því 

án þeirra væri ég ekki sú sem ég er í dag. Þá vil ég sérstaklega þakka Ruth Jörgensdóttir, 

leiðbeinanda mínum. Hún hefur staðið vel við bakið á mér sem leiðbeinandinn minn og 

hjálpaði mér við gerð á þessu verkefni ásamt því að vera andlegur stuðningur í gegnum 

það. Að lokum vil ég þakka kærastanum mínum fyrir ómetanlega aðstoð í gegnum námið, 

að vera alltaf til staða þegar á reyndi. Vil ég líka þakka fjölskyldunni minni fyrir að standa 

þétt við bakið á mér. Þau hafa hvatt mig áfram bæði í námi og starfi.  

Þetta lokaverkefni er samið af mér undirrituðum. Ég hef kynnt mér Siðareglur Háskóla 

Íslands (2003, 7. nóvember, http://www.hi.is/is/skolinn/sidareglur) og fylgt þeim 

samkvæmt bestu vitund. Ég vísa til alls efnis sem ég hef sótt til annarra eða fyrri eigin 

verka, hvort sem um er að ræða ábendingar, myndir, efni eða orðalag. Ég þakka öllum sem 

lagt hafa mér lið með einum eða öðrum hætti en ber sjálf(ur) ábyrgð á því sem missagt 

kann að vera. Þetta staðfesti ég með undirskrift minni. 

Þetta lokaverkefni er samið af okkur undirrituðum. Við höfum kynnt okkur Siðareglur 

Háskóla Íslands (2003, 7. nóvember, http://www.hi.is/is/skolinn/sidareglur) og fylgt þeim 

samkvæmt bestu vitund. Við vísum til alls efnis sem við höfum sótt til annarra eða fyrri 

eigin verka, hvort sem um er að ræða ábendingar, myndir, efni eða orðalag. Við þökkum 

öllum sem lagt hafa okkur lið með einum eða öðrum hætti en berum sjálf(ar/ir) ábyrgð á 

því sem missagt kann að vera. Þetta staðfestum við með undirskrift okkar.  

 

Reykjavík, 8. maí 2018 

 

_________________________________ _________________________________ 

Ásta Lilja Gunnarsdóttir 

1 Inngangur  

Tómstundir teljast til mannréttinda. Í samningum sameinuðu þjóðanna um réttindi barnsins 

(31. gr.) og réttindi fatlaðs fólk (30. gr.), er fjallað um að allir eigi að hafa jafnan rétt á að 

stunda sýnar tómstundir (Samningur sameinuðu þjóðanna um réttindi barnsins 1992, 31. 

grein; Samningur sameinuðu þjóðanna um réttindi fatlaðs fólks, 2007). 

Í tómstundafræðunum er oft talað um að tómstundir séu vettvangur fyrir einstaklinga 

til þess að stunda nám á sviði félagslegrar og lýðræðislegrar þátttöku. Einnig geta 

tómstundir verið vettvangur sem eykur félagsfærni, virkni og ýtir undir þróun 

sjálfsmyndarinnar sem og hvetur til aukinna mannréttinda. Það að taka þátt í 

tómstundastarfi hjálpar börnum og ungmennum að skapa þekkingu sem þau geta síðan 

yfirfært yfir á samfélagið. ;eð þessu er verið að segja að tómstundir séu mikilvægur þáttur í 

þróun samfélagsins, þar sem allir einstaklingar samfélagsins geta tekið virkan og fulla þátt 

í öllum tómstundum. Þar sem tómstundir þjóna tilgangi og bjóða upp á mikið rými og tíma 

fyrir samvistir fólks sem koma úr ólíkum áttum í samfélaginu, hafa ólíkan bakgrunn og 

þarfir og stuðla að jöfnuð og jöfnum tækifærum (Ruth Jörgensdóttir Rauterberg og 

Kolbrún Þ. Pálsdóttir, 2015). 

Þetta verkefni byggist að mestu leiti á fræðilegu efni og er heimildaritgerð þar sem ég 

safna mér upplýsingum úr/frá fræðigreinum, bókum og tímaritum. Verkefnið er byggt 

þannig að fyrst kemur fræðileg umfjöllun þar sem ég fer yfir hvað fötlun er, útskýri síðan 

læknisfræðislega og félagsfræðilega sjónarhornið og hvaða áhrif þau hafa á tómstundir 

barna. Eftir þann kafla verður fjallað almennt um tómstundir sem og tómstundir barna með 

sérþarfir. Þegar því er lokið skoða ég hvað er í boði fyrir fötluð börn í minni 

sveitarfélögum úti á landi. Ég ákvað að velja þrjú sveitarfélög á Suðurlandi til þess að fjalla 

um og eru það Árborg, Vestmannaeyjar og Hveragerði. Það sem ég skoða hjá þessum 

sveitarfélögum er hvaða tómstundir eru í boði og hvort að fötluð börn fái að taka þá þátt í 

skipulögðum tómstundum samhliða ófötluðu jafnöldrum sínum. Rannsóknarspurningin 

sem ég mun koma til með að svara í lok ritgerðarinnar er þríþætt. Í fyrsta lagi ætla ég að 

skoða hver eru mikilvægi og gildi tómstunda fyrir fötluð börn. Í öðru lagi hverjar eru 

hindranir til þáttöku hjá fötluðum börnum til að stunda þá tómstund sem þau vilja. Að 

lokum mun ég skoða hvað tómstundir eru í boði fyrir fötluð börn í þeim sveitafélögum sem 

ég ákvað að fjalla um. 

2 Fræðileg umfjöllun 

Samkvæmt mannréttindayfirlýsingu Sameinuðu þjóðanna hafa allir rétt til að stunda 

tómstundir (24.gr.). Sér hver manneskja er borin frjáls og jöfn öðrum að virðingu og 

réttindum (Mannréttindayfirlýsing sameinuðu þjóðanna, 2008). Í samning Sameinuðu 

þjóðanna um réttindi fatlaðs fólks er talað um (30.gr) að gera þurfti viðeigandi ráðstafanir 

sem gera fötluðu fólki kleift að takas á jafnt við aðra þátt í tómstundum-, frístundum- og 

íþróttastarfi (Samningur Sameinuðu þjóðanna um réttindi fatlaðs fólks, 2007). Þrátt fyrir að 

SÞ talar um réttindi fatlaðs fólks til tómstundariðkun, er samt sem áður verulegur 

aðgreiningur innan tómstundar hér á landi hvar varðar fatlaða og ófatlaða.  

Valdefling er oft óljóst hugtak en skilgreingar á hugtakinu eru mismunandi eftir 

fræðimönnum. Í grundvallaratriðum, innan félagsvísinda snúast þær um þá hugmynd að 

fólki nái meiri stjórn á sínu eigin lífi. Hugtakið tengist því lífsgæðum og mannréttindum 

hvers og eins en hugtakið nær því til réttsýnar, framfara, uppfyllingu væntinga og sigra. 

Valdefling gengur því út á það að hægt sé að ná jöfnuði þrátt fyrir erfiðar aðstæður 

(Rannveig Traustadóttir, 2006). Valdefling tengist tómstundaþátttöku þannig að allir eiga 

að fá að velja sér tómstund sem þeir vilja alveg óháð skerðingu sinni. Það eflir sjálfstæði 

og sjálfsákvörðunarrétt einstaklingsins að fá að velja það sem hann vill gera. 

2.1 Fötlun 

Í þessum kafla fötlun fer ég dýpra í skilgreininguna á hugtökunum fötlunarfræði og fötlun. 

Einnig mun ég skrifa um hvaða merkingu hugtakið fötlun hefur. Ég mun gera grein fyrir 

læknisfræðilega og félagslega sjónarhorninu á fötlun og tengja þessi sjónarhorn við 

tómstundir barna. 

Margir þekkja orðið fötlun og er merking þess mjög augljós hjá flestum. Flestir segjast 

vita hvað merkingin á orðinu þýðir. En hvað er fötlun? Almennur skilningur á að einhver 

sé fatlaður er að viðkomandi sé hluti af hóp sem ekki fær að taka þátt í venjulegum 

athöfnum daglegs lífs, vegna líkamlegra eða andlegra galla eða afbrigðileika. Fatlað fólk 

hefur hafnað þeirri skilgreiningu að vandamálið liggi í skerðingunni. Hafa því margar 

hreyfingar fatlaðs fólks í nokkrum löndum ásamt fræðimönnum komið með nýja 

fræðilegar nálganir og skilning á fötlun. Innan fræðanna hefur þróast nýr skilningur sem 

vísar því á bug að fötlun sé einstaklingsbundið vandamál. Heldur benda þau á að það séu 

aðrir þættir sem hafa áhrif eins og til dæmis umhverfið, félagslegar, efanahagslegar og 

menningarlegar hindranir sem takmarki möguleika fatlaðs fólks til daglegs lífs. 

Fötlunarfræðingar í dag leggja áherslur í rannsóknum að þær séu fyrir fatlað fólk en ekki 

um það. Fötlunarfræðingar vilja að rannsóknir þeirra verði notaðir til að bæta líf fatlaðs 

fólks (Rannveig Traustadóttir, 2003b; Rannveig Traustadóttir, 2006).  

Lykilatriðið í nýju skilningunni á fötlun er að greina á milli hinna líffræðilegu þátta og 

hinna félagslegu og menningarlegu þátta. Talað er um að það sé ekki litið á fötlunina sem 

skerðingu eða að fötlunin sé orsökuð af skerðingunni. Frekar er talað um að fötlun sé 

endurskilgreind þannig að hún sé félagslegt fyrirbæri sem er útskúfun og kúgun fólks sem 

býr yfir skerðingu af einhverjum toga. Fötlunin er því nýtt form félagslegrar kúgunar. Er 

þessi skilgreining oft kennd við breska félagslega líkanið um fötlun, sem verður fjallað 

betur um hér að neðan (Rannveig Traustadóttir, 2003a). 

 

  

2.2  Læknisfræðilegt sjónarhorn  

Læknisfræðilega sjónarhornið á fötlun var ráðandi í hinum vestræna heimi á 20. öld og eru 

hugmyndir um fötlun í dag enn þá mjög litaðar af þeim skilningi. Hin læknisfræðilega 

nálgun felst í því að greina líkamleg, andleg frávik eða skerðingar og veita ráðgjöf um 

kennslu, meðferð, lækningu, endurhæfingu eða umönnun (Rannveig Traustadóttir, 2007). 

Hin læknisfræðilegu sjónarhorn fötlunarfræðinnar greinir á milli skerðingar þeirra sem 

eru með líkamlegar eða andlegar takmarkanir sem og skerta færni eins og t.d. að geta ekki 

gengið, séð eða heyrt. Talað er um að fötlun sé persónulegur harmleikur og „afbrigðilegt 

frávik “. Hin hefðbundni læknisfræðilegi skilningur á fötlun lítur á skerðinguna sem 

meginorsök allra vandamála sem fatlað fólk þarf að takast á við. Þetta viðhorf tekur lítið 

sem ekkert til greina áhrif umhverfisins eða ytri aðstæðna sem getur líka haft áhrif á líf 

fatlaðs fólks. Leggur sjónarhornið áherslu á að fólk sé líkamlega eða andlega veikt svo 

hægt sé að veita þeim ráðgjöf, meðhöndlun, þjálfun og lækningu (Rannveig Traustadóttir, 

2006). 

Læknisfræðilega sjónarhornið hefur verið gagnrýnt. Gagnrýnin er frá baráttu fatlaðs 

fólks og nýtur hún stuðnings margra sérfræðinga, embættismanna og annarra sem stafa að 

málefnum fatlaðra. Skilgreiningar sem taka mið á því að vandamál fatlaðra stafi eingöngu 

af skerðingu þeirra s.s. líkamlegu eða andlegu ástandi þeirra. Heldur þarf ítarlegri 

skilgreiningar sem lýsa þeim erfiðleikum og þeim hindrunum sem fatlað fólk gengur í 

gegnum í daglegu lífi sínu. Fræðimenn innan fötlunarfræðanna hafa sett fram nýjar 

hugmyndir til að skilja fötlun, hugmyndir sem leggja áherslu á mikilvægi samfélagslegra 

þátta, menningar og umhverfis (Rannveig Traustadóttir, 2006). 

Margir hafa reynt að skilgreina fötlun meðal annars fræðimenn, samtök og stofnanir. 

Þannig að Alþjóðaheilbrigðismálastofnunin (WHO) sendi frá sér alþjóðlegt flokkunarkerfi 

um fötlun árið 1980 (ICIDH). Greint er frá þremur lykilhlutverkum í þessu flokkunarkerfi 

en þau eru skerðing, fötlun og hömlun. Eitt af aðalmarkmiðunum með þessu kerfi var að 

búa til greiningarkerfi sem allar þjóðir heims gætu notast við, alveg sama um sérstöðu 

hverra þjóða. Það sem sem þetta kerfi átti að gera var að auðvelda samanburð milli þjóða 

(Embætti landlæknis, 2014). Gagnrýnin hefur hins vegar verið mikil á ICIDH- 

flokkunarkerfið fyrir það að vera mjög læknisfræðilegt. Árið 2002 kom nýtt flokkunar 

kerfi frá Alþjóðaheilbrigðismálastofnuninni, ICF (International Classification of 

functioning, disability and health. ICF leitast við að tengja saman tvö sjónarhorn, annars 

vegar sjónarhorn læknisfræðinnar en þar er litið á skerðingu og fötlun sem vandamál 

einstaklingsins og hins vegar félagslegt sjónarhorn. ICF flokkunar kerfið flokkar færni 

einstaklingsins í því samfélagi sem hann býr í. Horft er til ástands einstaklingsins út frá 

heilsu hans en ekki skerðingu. ICF byggir á hugmyndafærði sem tengir líkamlega, sálræna 

og félagslega þætti sem eru samspil heilsufars, færni og aðstæðna (Snæfríður Þóra Egilson 

og Guðrún Pálmadóttir, 2006; Valgerður Gunnarsdóttir, 2003, Læknablaðið, 2007). 

Þessi þróun er svolítið dæmigerð um það hvernig skilningurinn á fötlun hefur verið að 

breytast og færast í meiri félagslegan skilning. Allra nýjustu skilgreiningar á fötlun leggja 

áherslu á samspil fötlunar við félagsleg og menningarlegt umhverfi sitt. Getur umhverfið 

aukið vanda hjá fólki eða dregið úr honum. Það er því ljóst að þegar við flokkum 

þroskahömlun og aðrar skerðingar verður horft jafnt til einstaklingsins sjálfs og þess 

umhverfis sem hann lifir í (Helga Jóhanna Stefánsdóttir, 2010; Tryggvi Sigurðsson, 2008). 

2.3  Félagslegt sjónarhorn 

Félagsleg sjónarhorn fötlunar felast í þeim félagslegu, menningarlegu og efnislegu 

hindrunum sem hindrar þátttöku fatlaðs fólks í daglegu lífi eins og t.d. óaðgengilegar 

byggingar. Grundvallarhugmyndafræði félagslega líkansins hefur hjálpað fötluðu fólki 

með því að tala um að félagslegar hindranir séu orsök erfiðleika og vandamál þeirra en 

ekki viðkomandi skerðing (Rannveig Traustadóttir, 2006; Rannveig Traustadóttir, 2007). 

 Breska félagslega líkanið um fötlun er þekktasta og jafnframt það umdeildasta 

þegar talað er um félagslegt sjónarhorn á fötlun. Hugmyndirnar að breska líkaninu litu fyrst 

dagsins ljós í kringum 1970 þar sem það var þróað af samtökum fatlaðra í Bretlandi sem 

nefndu sig „Union of the physically impaired agains segregation“ eða UPIAS samtökin og 

beindist barátta þeirra upphaflega að innilokun fatlaðs fólks á sólahringsstofnunum og 

einnig að fátækt þeirra og útilokun frá samfélaginu. Samtökin endurskilgreindu hugtakið á 

fötlun og í leiðinni gerðu þau skýran greinarmun á skerðingu og líffræðilegum þáttum. 

Samtökin töluðu fyrir því að fötlun væri orsökuð af félagslegum hindrunum sem útilokuðu 

þátttöku fatlaðs fólks í samfélaginu en þau vildu meina að hindranirnar sköpuðu félagslega 

útilokun og kúgun (Barnes, 1998). Vísar hugtakið fötlun til ákveðinar tegundar af kúgun 

og misrétti. Endurskilgreiningin frá samtökunum hljómaði þannig að fötlun sé afleiðing af 

því hvernig samfélagslegu fyrirkomulagi sem útilokar, hindrar og takmarkar athafnir fólk 

með fötlun. Hugmynd þessi þótti afar hjálpleg fyrir fatlað fólk þar sem hindranir og 

erfiðleikar sem þau mættu í daglegu lífi var oft af félagslegum orsökum. Fatlað fólk talar 

oft um það að eftir að þessi skilgreining á fötlun leit dagsins ljós þá sé fötlun ekki lengur 

einstaklingnum að kenna heldur sé fötlun vandamál samfélagsins (Rannveig Traustadóttir, 

2004; Riddel og Watson, 2003). 

 Norðurlöndin hafa gagnrýnt læknisfræðilegan skilning á fötlun og líta þau til 

annarra þátt eins og félagslegra þátta. Það er ekki til einhver einn sameiginlegur skilningur  

á fötlun á Norðurlöndunum. Fræðimaðurinn Jan Tossebro hélt því fram að að 

sameiginlegar hugmyndir eru að finna þar sem einkenni tengsl fatlað við umhverfið sitt. 

Hann bendir á að áherslurnar í hverju landi séu ólíkar. Hugmyndirnar eiga margt 

sameiginlegt og endurspegla þær þá yfirgnæfandi hugmyndafræði, skilgreiningar í 

fræðiskrifum og stefnumótandi gögn stjórnvalda (Rannveig Traustadótti, 2006). 

 Norræni tengslaskilningurinn á fötlun hefur með sér nokkur meginatriði. Í fyrsta 

lagi er vísar hann til misvægi milli einstaklings og umhverfis. Þá skapast misvægi af því að 

umhverfið og fötlunin passa ekki saman og það myndast misvægi eða gat. Ein af 

ástæðunum gæti verið sú að umhverfið geri ekki ráð fyrir því að í samfélaginu sé 

mannlegur margbreytileiki og að manneskjan getur ekki gert þá hluti sem skilgreindir eru 

innan venjulega marka. Í öðru lagi er fötlun er fötlun aðstæðubundin. Skerðingin er 

ákveðin fötlun eða ekki eftir því við hvaða aðstæður einstaklingurinn býr við hverju sinni. 

Eins og t.d. ef allir töluðu táknmál þá væri heyrnarleysi ekki fötlun. Manneskja sem er 

sjónskert er ekki föluð þegar hún talar í síma. Lesblindur einstaklingur á kannski erfitt í 

skólanum en það þarf ekki endilega að þýða að hann sé lélegur í ýmsum öðrum verkefnum. 

Það hvort skerðing hjá viðkomandi einstaklingi verði að fötlun er tengd aðstæðum hverju 

sinni og er því ekki alltaf til staðar. Tøssebro talar um það í skínum skrifum að við höfum 

lent í því að gerðar hafi verið óraunhæfar kröfur til okkar sem við ráðum ekki við 

(Tøssebro, 2004). 

 Breska félagslega líkanið og norræni tengslaskilningurinn á fötlun eiga ýmislegt 

sameiginlegt. Á Norðurlöndunum er verið að þjóna einu fræðilegu sjónarhorni eða 

ákveðinni hugmyndafræði en í Bretlandi er það ekki svoleiðis (Rannveig Traustadóttir, 

2006) Tom Shakespeare (2005) telur að norræna líkanið sé skynsamlegra og hentur betur 

en breska líkanið við það að skýra það flókna líf sem fatlað fólk lifir við. 

 Félagslega líkanið hefur verið gagnrýn þar sem það leggur mjög mikla áherslu á 

félagslegar hindranir og líta fram hjá skerðingum og hafna mikilvægi hennar í daglegu lífi 

fatlaðs fólks. Allar þær hindranir sem fatlað fólk verða fyrir og upplifa séu orsökuð af 

umhverfinu og félagslegum þáttum þess eru gagnrýnd. Nokkrir fræðimenn tala um að 

skerðing geti að sjálfsögðu átt þátt í sumum hindrunum hjá fötluðu fólki. 

 Mikilvægt er að útskýra læknisfræðilega sjónarhornið og félagslega sjónarhornið 

og tengja þau við tómstundir barna. Þá sérstaklega það félagslega. Félagslega líkanið horfi 

ekki á skerðinguna heldur á samfélagið. Mitt álit á þessu er að þessi tvö sjónarhorn þurfa 

að standa saman, þegar kemur að tómstundum. Fötluð börn þurfa að vera félagslega 

samþykkt inn í samfélagið okkar til að fá að vera með. Þau geta ekki farið að stunda þá 

tómstund sem þau vilja vegna hindrana sem koma í veg fyrir þátttöku. Samfélagið þarf líka 

að aðlaga sig að þörfum fatlaðra einstaklinga svo þau geti verið með. Ímyndað dæmi væri 

ef fatlað barn vildi æfa kór en kóræfingarnar væru haldnar á þriðju hæð í lyftulausu húsi. 

Möguleikar barnsins á þátttöku eru því ekki miklir þar sem það getu ekki labbað sjálft og 

hindrar það rétt barnsins. 

 Þetta snýst líka allt um læknisfræðilega líkanið einnig en þar er horf á skerðinguna 

sjálfa og er það skerðingunni að kenna að fólk getur ekki tekið þátt í samfélaginu. 

Auðvitað eru sumar skerðingar hjá fötluðum það miklar að þau geta ekki sinnt sínum 

áhugamálum. En þarf ekki viðhorf samfélagsins líka að breytast til að fólk geti stundað þær 

íþróttir og tómstundir sem það vill? Erum við búin að dæma fólk út frá skerðingunni áður 

en við vitum hvað fólkið getur? Eigum við að dæma manneskjuna út frá fötlun hennar? 

Hvernig væri það ef allir gætu prófað þær tómstundir sem þau vildu prófa óháð fötlun 

sinni. Mikið frekar að einstaklingurinn finni það sjálfur að hann geti ekki tekið þátt í 

tómstundinni eða hann finni það sjálfur að hún sé ekki fyrir hann. 

 Jafnrétti, samskipan og sjálfræði fatlaðs fólk til jafns við aðra eru þrjú meginhugtök 

og grunnur þess sem fötlunarfræðin er byggð á.  Það er mikilvægt fyrir fagfólk, 

rannsakendur og aðra í þjónustugeiranum að bera virðingu fyrir fötluðum börnum, hlusta á 

þau og heyra hvað þau hafa að segja, virða allar þeirra skoðanir þeirra sem og óskir og 

styðja þau til þess að taka mikilvægar ákvarðanir í lífi sínu og aðstoða þau í að velja það 

sem þau vilja hverju sinni (Shakespeare og Watson, 1998). 

3 Tómstundir 

Í þessum kafla verður hugtakið tómstundir skilgreint. Ásamt því verður almennur 

skilningur á tómstundum útskýrður sem og fjallað verður um tómstundir barna með 

sérþarfir.  

3.1  Tómstundir - skilgreining 

Mikilvægt er þegar verið er að gera grein fyrir hugtökunum tómstundir og frístundir að 

lögð sé jöfn áhersla á þessi hugtök þar sem það er nauðsynlegur þáttur í fræðilegri 

umfjöllum og rannsóknum fyrir alla fræðigreinar að útskýra þessi hugtök. Staðan á Íslandi 

í dag er sú að það liggur ekki nægjanleg góð skilgreining á hugtakinu tómstundir (Vanda, 

Sigurgeirsdóttir, 2010).  

Til eru mörg hugtök á Íslandi yfir það hvað fólk gerir í frítíma sínum og þeim er 

stundum blandað saman. Tómstundir má skilgreina sem þátttaka í tómstundastarfi, 

íþróttum eða listum sem eru skipulagðar á vegum félaga eða samtaka utan skólatíma. 

Frístundir eru aftur á móti afþreying sem er stunduð utan skólatíma eins og til dæmis 

tölvunotkun og að horfa á sjónvarpið. Tíminn eftir skóla skiptist í tvennt annars vegar 

tómstundir og hins vegar frístundir (Vanda Sigurgeirsdóttir, 2010).  

Bókin Leisture an recreation management fjallar um tómstundir en í bókinni er talað 

um að tómstundir séu jafn mikilvægar samfélaginu og vinna. Tómstundir hjálpa til við að 

þróa einstaklinga og gera líf þeirra betra. Einnig er talað um í bókinni að tómstundir séu 

jafn mikilvægar og að hafa þak yfir höfuðið (Torskildsen, G. 2005). 

Margir fræðimenn hafa reynt að skilgreina hugtakið tómstundir. Erfitt hefur verið 

hingað til að finna eina algilda lausn á hvað hugtakið þýðir Vanda Sigurgeirsdóttir er einn 

þeirra fræðimanna sem hefur skilgreint hugtakið tómstundir. Vanda skilgreinir hugtakið á 

eftirfarandi vegu: 

Í grundvallaratriðum má segja að tómstundir eiga sér stað í frítíma. 

Tómstundir eru því athöfn hegðunar eða starfsemi sem á sér stað í 

frítímanum og flokkast sem tómstundir að ákveðnum skilyrðum uppfylltum. 

Þau skilyrði eru að einstaklingurinn líti sjálfur á að um tómstundir sé að 

ræða. Að athöfnin, hegðunin eða starfsemin sé frjálst val og hafi í för með 

sér ánægju og jákvæð áhrif. Kjarni tómstunda má segja að felist í vellíðan 

og aukningu á lífsgæðum (Vanda Sigurgeirsdóttir, 2010).  



	15	

Samkvæmt þessari skilgreiningu hjá Vöndu má segja í stuttu máli að hún hafi í grein sinn 

gert góðan greinarmun á hugtökunum frítími og tómstundir. Þannig má segja að tómstundir 

séu athöfn sem á sér stað í frítíma okkar, þær veita okkur ánægju og hefur jákvæð áhrif á 

okkur sem og aðra í kringum okkur. 

Sara og Michael Leitner eru með aðeins öðruvísi nálgun á hugtakinu tómstundir en 

Vanda. Þau tala um að tómstundir séu allur sá tími sem er laus fyrir utan vinnu eða aðrar 

athafnir til að viðhalda lífi. Samkvæmt þessu er allur okkar frítími flokkaður undir 

tómstundir, líka þær athafnir sem eru neikvæðar eins og t.d. glæpir (Leitner, M. J. og 

Leitner, S. F., 2012). 

Tómstundir eru stýrðar af fullorðnum líkt og í skólastofu. Í tómstundum eru gerðar 

kröfur til barnanna, að þau skili af sér lágmarksárangri eða einbeiti sér að verkefnum. 

Frístundir eru því andstæðan frá skólanum. Tómstundir eru mitt á milli frístundar og skóla 

(Amalía Björnsdóttir, Baldur Kristjánsson og Börkur Hansen, 2009). 

Rannsóknir hafa sýnt það í um árabil að sjálfsmynd barna sé mótuð að einhverju leyti í 

gegnum þátttöku í félags- og tómstundastarfi þeirra, sem liggur yfirleitt utan við umhverfi 

fjölskyldu og skóla. Einnig hefur verið bent á það að börn þrói snemma á ævinni með sér 

þann lífsstíl sem þau velja sér. Rannsóknir hafa sýnt fram á það að þau börn sem eru í 

skipulögðum tómstundum og í umsjá ábyrgra aðila séu líklegri til að hafa uppbyggjandi 

áhrif á þeirra eigin líf en þau börn sem ekki eru í skipulögðum tómstundum. Skipulagt 

tómstundastarf hefur meiri áhrif á líf barna og getur því dregið úr líkum á börn tileinki sér 

lífsstíl sem einkennist af áhættuhegðun eins og t.d. notkun vímuefni (Vanda 

Sigurgeirsdóttir, 2010). 

Feldman og Matjasko (2005) fjalla um í rannsókn sinni um áhrif tómstunda. Þar nefna 

þær að það sem börn taki sér fyrir hendur tengist of félagslega umhverfinu sem þau koma 

frá. Feldman og Matjasko telja að tómstundaiðkun myndi tengslanet og örvi jafnframt 

félagslegan þroska hjá börnum. Börnin kynnast innbyrðis, læra að taka tillit til annarra, 

mynda traust og byggi upp vináttutengsl (Amalía Björnsdóttir, Baldur Kristjánsson og 

Börkur Hansen, 2009). 

Rannsóknir á tómstundastarfi hafa sýnt það að mörg börn á Íslandi upplifi 

einmanaleika, félagslega einangrun og hindranir í tómstundastarfi. Aðgreining á milli 

fatlaðra og ófatlaðra barna virðist vera mikil í tómstundastarfi. Fötluð og ófötluð börn í 

skipulögðu tómstundastarfi geta lítið varið frítímanum sínum saman þar sem það er oftast 

mikið um sérúrræði (Ruth Jörgensdóttir Rautberg og Kolbrún Þ. Pálsdóttir, 2015).  Í 

köflunum hér að neðan verður farið í mismunandi gerðir hindrana í tómstundastarfi 

fatlaðra barna og unglinga. 

3.2 Tómstundir barna með sérþarfir  

Tómstundir eru mikilvægar fyrir öll börn til þess að þau geti sinnt áhugamálum sínum og 

hitt vini sína. Mikið er í boði fyrir börn til að stunda tómstundir bæði á vegum 

íþróttafélaga, sveitarfélaga og ýmissa félagasamtaka. Ekki geta allir stundað þær 

tómstundir sem þau vilja nema þá kannski með aðstoð eða einhvers konar sérúrræði. Þegar 

kemur að því að veita aðstoð eða aðstoðarmann eða það þarf að grípa til einhverskonar 

sérúræða, þá virðist skorta töluvert á að veita þá þjónustu (Gerður Gústavsdóttir og Valrós 

Sigurbjörnsdóttir, 2008). Niðurstöður úr rannsókn Watson o.fl. (2000) sem gerð var á 

Englandi voru að fötluð börn eru undir miklu eftirliti fullorðins fólks. Lýstu börnin því að 

þörf er á meira einkalífi og töldu að fullorðna fólkið hefðu áhrif á samskipti þeirra við 

ófatlaða jafnald. Í rannsókninni höfðu mörg barnanna lítið sem engin samskipit við 

ófatlaða jafnaldra sína (Watson o.fl., 2000).  

Fötluð börn eiga oft erfiðara með að taka þátt í tómstundum og leikjum því að þau fá 

ekki þann stuðning sem þau þurfa á að halda. Í mat á yfirfærslu flutningur þjónustu við 

fatlað fólk frá ríki til sveitarfélaga voru foreldrar fatlaðra barna spurðir hvað væri það 

helsta sem hindraði börn þeirra í þátttöku í tómstundastarfi eða félagslífi. Eftir farandi var 

spurt: vantar félagsskap, aðstoð eða akstur, hvort aðgengi væri ábótavant og hvort 

fjárhagur hindraði þátttöku. Algengasta svar hjá foreldrum var að þau töldu barnið sitt 

vanta félagsskap og aðstoð og að fjárhagsaðstæður og lélegt aðgengi hindri líka þátttöku 

barns í tómstundastarfi og félagslífi (Félagsvísindastofnun Háskóla Íslands, 2014). Fötluð 

börn geta ekki stundað þau tómstundaúrræði sem stendur þeim til boða ef þau fá ekki þá 

aðstoð og aðlögun sem þau þurfa. Gagnlegt gæti verið að auðvelda aðgengi eða aðlaga 

verkefni að færni og þroska hvers og eins. Aðstoðarmaður hjá fötluðum börnum eru í 

flestum tilvikum nauðsynlegur til að styðja þau til að taka virkan þátt í því sem þau taka sér 

fyrir hendur. Tómstundir sem eru í boði fyrir fötluð börn eru oft mjög einhæfar. Til að 

passa upp á að þau geti teki þátt á við félaga síns þá er mikilvægt að leiksvæði og önnur 

svæði til tómstunda sé aðgengilegt. Einnig skiptir máli í samfélaginu að aðgengi að 

upplýsingu, þjónustu og úrræðum sé í lagi, líka samgöngur, fjárhagur og tími (Snæfríður 

Þóra Egilson, 2008).  

Rannsóknir hafa sýnt að fötluð börn og ungmenni hafa minni tækifæri en ófötluð börn 

að stunda tómstundir utan heimilis. Aðgengi og almenningssamgöngur eru sjaldan 

hagstæðar fyrir fatlaða sem gerir þau annaðhvort háð foreldrum sínum eða starfsfólki. 

Vandamál fatlaðra unglinga er oft að þau þurfa að hafa starfsfólk með sér í sínar 

tómstundir og skammast þau sín fyrir það eins og flestir unglingar gera fyrir foreldra sína 

(Cavet, 1998). 

Fötluð börn sem æfa íþróttir hjá séríþóttafélgum fyrir fatlaða hafa fækkað mjög. 

Þátttaka þeirra hefur ekki aukist innan almennra íþróttafélaga. Hefur það komið í ljós að 

mesti aðgreiningur fatlaðra og ófatlaðra barna og ungmenna er í frítíma þeirra (Gerður 

Gústarvsdóttir og Valrós Sigurbjörnsdóttir, 2008).  

Í grein Gerðu Gústavsdóttir og Valrósu Sigurbjörnsdóttir fjalla þær um þrjú ungmenni 

sem stunduðu einu sinni öll tómstundir sem þau höfðu áhuga á. Heita þau Gunnar, Jón og 

Sunna. Gunnar er í hjólastól, Jón gengur með göngugrind og Sunna á erfitt með gang. Eru 

þau öll háð aðstoð við daglega athafnir, í mismiklum mæli samt. Gunnar og Jón æfðu báðir 

sund og höfðu þeir báðir gaman af. Var þetta þeim mikilvægt bæði félagslega og 

líkamlega. Sunna var í kór og fannst henni það mjög skemmtilegt.  Gunnar er í hjólastól og 

þarf hjálp við allar athafnir daglegs lífs. Fjölskylda Gunnars þurftu að aðstoða hann bæði 

með að komast á æfinga og inn í fataklefa. Í dag eru foreldrar hans farnir að vinna meira en 

þau gerðu og hafa ekki tækifæri að sinna tómstundunum hjá Gunnari. Hafa þau reynt að 

sækjast eftir liðveislu fyrir hann til að sinna tómstundunum með honum en enginn 

starfsmaður fæst til þess. Þannig að Gunnar situr oftast einn heima á meðan vinir hans 

sinna sínum áhugamálum.  

Jón æfði sund eins og Gunnar, móðir Jóns hefur keyrt hann undanfarin ár og er tilbúin 

að halda því áfram. Jón þarf aðstoð bæði við að klæða sig og komast inn í fatarklefan. 

Móðir hans er tilbúin að aðstoða hann en hún má ekki fara inn í karlaklefann með Jóni og 

auk þess sem hann vill það ekki lengur. Ef það finnst aðstoðar maður myndi það hjálpa 

Jóni að sinna áhugmálunum sínum sem honum langar að halda áfram að stunda.    

Sunna var í kór og tók hún virkan þátt í félagslífinu í kórnum sem er mikið. Hún 

hlakkaði alltaf til að mæta á æfingar og var í þessu af lífi og sál. Þegar hún var búin að vera 

í kórnum í tvo ár skipti kórinn um aðsetur. Í nýja aðsetrinu þurfti Sunna að labba upp 20 til 

30 tröppur til að komast á æfingu. Hún lét sig hafa það í fyrstu skiptin og var hún borin upp 

hluta af tröppunum. Dró þetta verulega úr henni og langaði henni ekki lengur að mæta á 

æfingar. Foreldra Sunnu hafa óskað eftir því að æfingarnar verða færðar í aðstæður sem 

henti henni betur og er það mál í athugun.  

Vinir þessar þriggja aðila geta haldið áfram að stunda sín áhugamál. Hin þrjú geta ekki 

lengur stundað sín áhugamál og þess vegna hafa þau öll einangrast og eru mikið ein heima. 

Þau upplifa einmanaleika, biturleika og vanlíðan. Hafa fjölskyldur þeirra miklar áhyggjur 

af þeim.  (Gerður Gústavsdóttir og Valrós Sigurbjörnsdóttir, 2008). 

,,Öll börn eru einstök og þurfa að fá að njóta sín, hvert á sinn hátt” (Gerður 

Gústavsdóttir og Valrós Sigurbjörnsdóttir, 2008).  

 Eftir að hafa gert ágætis skil á tómstundum barna með sérþarfir þá er mikilvægt 

fyrir verkefnið er að skoða hvað er það sem hindrar fötluð börn til þess að taka þátt í 

tómstundastarfi. Í dæmisöguni hér að ofan komu fram ákveðnar hindra sem börnin voru 

fyrir og urðu þær aðgengi og aðstoð að tómstundum.  

4 Hindranir, þátttaka og virkni 

Innri og ytri áhrif geta haft áhrif á það hvernig einstaklingar upplifa tómstundir sínar sem 

þeir hafa áhuga á. Einstaklingar sem upplifa hindranir sem koma í veg fyrir að þeir taki 

þátt í tómstundum geta fundið fyrir höfnun sem gerir það að verkum að þeir eru ólíklegri til 

þess að taka þátt í fleiri tómstundum (Dattilo, J, 2008). 

Hér í þessum kafla verður skilgreint hvaða innri og ytri áhrif geta haft á upplifun 

einstaklinga á tómstundum og hindrað frekari þátttöku í þeim. Kaflanum verður skipt niður 

í fjóra smærri kafla þar sem í upphafi verður farið í mikilvægi þátttöku og virkni hjá 

fötluðum börnum í tómstundum. Eftir það verður fjallað um þrjár mismunandi gerðir 

hindrana s.s. þær hindranir sem félagsleg áhrif geta haft á tómstundaiðkun fatlaðra barna 

og ungmenna, sálrænar hindranir og hvernig sálræn áhrif geta hindrað fötluð börn til að 

stunda tómstundir sínar og að lokum skoðum við þau áhrif sem umhverfið getur haft á 

tómstundaiðkun fatlaðra barna og ungmenna 

4.1 Þátttaka og virkni 

Með þátttöku í ýmsum viðfangsefnum þjálfar fólk með sér leikni, það nær að tengjast 

öðrum og samfélaginu betur en það gerði áður. Með því að hafa eitthvað fyrir stafni getur 

fólk fundið fyrir tilgangi í lífinu sínu. Börn sem fá viðfangsefni og taka þátt í tómstundum 

auka þroska sinn, styrkja sjálfsmyndina sína og búa sig betur undir framtíðina. Fyrir þá 

sem taka ekki virkan þátt er hætta á að þau finni fyrir depurð og vanlíðan sem getur leitt til 

meira óöryggis eða félagslegrar einangrunar. Það sem mótar barn til að taka þátt er 

margþætt. Þættir í umhverfi, svo sem efnislegt umhverfi, viðhorf, menning og 

stjórnsýslulegir þættir. Fjölskyldan spilar líka stóran þátt í þátttöku barnsins enda eru það 

aðstæður sem barnið býr við sem ræður þátttöku þess. Einnig eru það þættir í fari barnsins 

sem skipta líka máli, áhugahvöt, félagsfærni, hreyfifærni, aldur og kyn (Snæfríður Þóra 

Egilson, 2008). 

Þegar þarf að velja tómstundir fyrir utan skóla er margt sem þarf að hafa í huga. Í 

fyrsta lagi þarf að kanna hvar áhuginn hjá barninu liggur, hvað er það sem gerir barnið 

glatt og hamingjusamt og hefur barnið möguleika á að standa sig vel, upplifa ávinning og 

samkennd. Það væri mjög heppilegt ef tómstundin myndi auðvelda barninu að þroska leik 

sem getur nýst því á fullorðinsárin. Það skiptir líka máli hvað er í boði í nágrenninu, hvað 

er það sem hentar best fyrir þann aldur sem barnið er á og færni barnsins og hvað vinir og 



	20	

systkini eru að gera. Síðan þarf að kanna hvaða stuðning barnið þurfi. Getur barnið stundað 

tiltekna tómstund án stuðnings? Þarf barnið einhverju sérúrræði að halda eða er nóg að 

veita upplýsingar? Það þarf líka að skoða hvers konar upplýsingar, ráðgjöf eða þjálfun 

starfsfólki standi til boða að fá svo að reynslan í heildina verði sem ánægjulegust 

(Snæfríður Þóra Egilson, 2008). 

4.2 Félagslegar hindranir 

Þegar aðrir einstaklingar en þú sjálfur hafa áhrif eða koma í veg fyrir það að þú stundir þín 

áhugamál eða tómstundir er hindrunin félagsleg. Félagslegar hindranir snúast aðalega um 

það þegar samfélagið grípur inní og kemur í veg fyrir að þú stundir þína tómstund (Dattilo, 

J, 2008). 

Rannsóknir hafa sýnt fram á það að fötluð börn og ungmenni taki ekki eins mikinn þátt 

í skipulögðum tómstundum þar sem þau verja oft sýnum frítíma ein eða með foreldrum 

sínum. Fötluð börn eyða mun meiri tíma í kyrrsetu innandyra heldur en í skipulagðar 

athafnir eða í félagslegt samneyti úti í samfélaginu. Unglingsárin geta oft verið erfið fyrir 

fötluð börn en þá dregur yfirleitt úr félagsstarfi barnanna utan heimilisins, samskipti við 

jafnaldra og félaga fyrir utan skóla verður minni og tómstundirnar einhæfari (Snæfríður 

Þór Egilson, 2008). 

Fötluð börn og ungmenni hafa oft takmarkaðan aðgang að félagsstarfi og tómstundum 

eftir skóla. Tækifæri þeirra til félagatengsla eru því ekki eins miklar og er þátttaka þeirra 

því lakari en hjá ófötluðum. Hefur þróun hjá flesum þjóðum verið í þá átt að kom í veg 

fyrir aðgreiningu (Kristén, 1997).   

Margt bendir til að fatlaðir einstklingar séu líklegri en ófatlaðir jafnaldrar sínir til þess 

að eyða sínum frítíma aðgerðalausir og einir. Þeir eru ólíklegri til að hitta skólafélaga sína 

utan skólatíma heldur en jafnaldar sínir sem eru ófatlaðir. Rannsóknir hafa auk þess sýnt 

það að fötluð börn eyða miklum tíma undir eftirliti fulloðinna, hvort sem þau eru í 

venjulegum skóla eða sérskóla. Hefur það áhrif á leik barnana (Helga Jóhanna 

Stefánsdóttir, 2010). 

Félagsleg einangrun einstaklinga stafar ekki alltaf af því að einstaklingurinn fái ekki 

tækifæri til þess að vera virkur í samfélaginu heldur velur hann sér það sjálfur, einhverra 

hluta vegna, að vera lítill eða enginn þátttakandi í samfélaginu. Margvíslegar ástæður geta 

verið fyrir því og geta þær verið mjög einfaldar, það að einstaklingurinn sé einfaldlega 

einfari að eðlisfari. Getur þetta líka veri að einstakingurinn hafi ekki þá þekkingu eða færni 

sem samfélagið krefst af honum eða þá hann hefur þessa þekkingu og færni en kýs 

einhverja hluta vegna að nýta sér hana ekki (Grahm, 2011).   

4.3 Sálrænar hindranir 

Sálrænar hindranir eru þær hindranir sem einstaklingurinn gerir sér sjálfur upp í huga sér. 

Það fer eftir einstaklingnum og sálrænu ástandi hans hveru miklar hindranirnar eru. Stress, 

áhugaleysi, ótti að mistakast og depurð eru allt dæmi um sálrænar hindranir. Það getur oft 

orðið vafasamt að yfirstíga sálrænar hindranir og það fer oft eftir vilja einstaklingsins 

hversu vel það gengur (Dattilo, J, 2008). 

Fötluð börn hafa ekki sömu möguleika og ófötluð börn til að prófa nýjar tómstundir 

sem gerir fötluðum börn erfitt fyrir að fullorðnast. Fötluð börn og ungmenni fá heldur ekki 

oft þann möguleika að stunda tómstundir eins og ófatlaðir skólafélagar þeirra. Getur þetta 

haft áhrif á félagsþroska fatlaðra einstaklinga. Flestir fatlaðir treysta sér ekki að fara á 

veitingstað, bíó, böll og fleira með ófötluðum vinum sínum því þau vilja ekki biðja um 

aðstoð. Rannsóknir hafa sýnt það að þrjú prósent ófatlaðra einstklinga geta ekki stundað 

eða vilja ekki stunda félagslíf á meðan það eru tveir af hverjum fimm hjá fötluðum 

einstaklingum (Collins og Kay, 2003).  

Viðhorf foreldra og starfsfólks hefur mikil áhrif á mótun sjálfsmynd barna. Mun meira 

en hjá ófötluðum. Nálægðin hjá barninu eða ungmenninu við þessa aðila er stöðug. Fötluð 

ungmenni eiga yfirleitt erfiðara með að skapa sér sjálfsmynd því þau hafa ekki eins mörg 

tækifæri til þess að prófa sjálfstæðið sitt. Ein af ástæðum þess eru til dæmis að þau eru 

miklu meira með fullorðnu fólki í sinni tómstundaiðkun og eru því í miklu eftirliti hjá 

fullorðnum. Þá finnst þeim þau oft á tíðum fá of lítið svigrúm til einkalífs vegna eftirlit 

fullorðna. Mörgum af börnunum fannst vegna stöðugs eftirlits fullorðna að þau fái of lítil 

svigrúm í einkalífinu. Töldu þau líka að möguleikar til félagstengsla við ófatlaða jafnaldra 

sína séu mun lakari vegna þess hvað varðar nærveru fullorðna (María Jónsdóttir, 2008; 

Watson o.fl., 2000). 

María Játvarðsdóttir talar um í sinni rannsókn fötlun og fjölskyldan að einstaklingar 

með fatlanir fái ekki sömu tækifæri og þeir sem ekki eru með fatlanir til þess að stunda 

íþróttir og hreyfingu. Hún bendir á að það er nauðsynlegt fyrir aðstandendur og þá sem 

koma að uppeldi barna og ungmenna að vera jákvæð fyrir öllum þeim tómstundum sem eru 

í boði fyrir þau. Það vill oft verða þannig að sé búið að ákveða fyrir okkur að eitthvað sé 

ekki hægt eða mögulegt. Hindranir eru í höfðinu á okkur sem þarf að yfirstíga (María 

Játvarðardóttir, 2008).  

 

4.4 Umhverfis hindranir 

Umhverfis hindranir eru þær hindranir sem einstaklingar ráða ekki við og stafa af 

umhverfinu. Þetta eru þær hindranir í umhverfinu sem koma í veg fyrir að einstaklingar 

geti stundað áhugamál sín og tómstundir bæði vegna áþreifanlegra, landfræðilegra og 

líkamlegra hindrana meðal annars. Þessar hindranir geta t.d. verið stigar, tröppur, ónægjar 

samgöngur að tómstund, ónæg lýsing eða ábótavant salernisaðstaða o.s.frv (Dattilo, J, 

2008). 

Í rannsókninni Daglegt líf fatlaðra barn: fjölskylda, skóli og frístundir sem Helga 

Jóhanna Stefánsdóttir gerði árið 2010 sýna niðurstöður hennar fram á það að þátttaka 

fatlaðra barna og ungmenna sem tóku þátt í rannsókninni væri nánast engin hjá 

íþróttafélögum sem bjóða ekki upp á sér starfsemi fyrir fötluð börn og ungmenni. Í 

rannsókn Helgu fjallar hún um sjónarmið fatlaðra barna og hvað stuðlar að þátttöku þeirra í 

samfélaginu og hvað hindrar þátttöku þeirra í daglegu lífi. Markmiðið var að skoða daglegt 

líf fatlaða barna með þeirra augum. Niðurstöður rannsóknarinnar voru að fötluð börn og 

ungmenni hafa mun minni tækifæri en ófötluð börn til að stunda tómstundir utan 

heimilisins. Einnig sýndu niðurstöður rannsóknarinnar fram á að skerðing barnanna var oft 

frekar ráðandi heldur en aldur þess eða kyn, þar sem ung fötluð börn voru sett í sömu hópa 

í tómstundum með börnum sem voru töluvert eldri og jafnvel orðnir unglingar en það varð 

til þess að börnin misstu eða höfðu lítinn sem engan áhuga á tómstundinni og vildu þar 

með ekki nýta sé þau úrræði sem voru í boði fyrir þau því þau fundu sig ekki eða líkuðu 

ekki vel við (Helga Jóhanna Stefánsdóttir, 2010). Það sem vakti athygli mína varðandi 

niðurstöður rannsóknarinnar var það að þátttaka fatlaðra barna innan íþróttafélaga sem ekki 

eru með sér starfsemi fyrir fötluð börn sjái ekki hagnað í því að þjálfa þau. 

Þátttaka fatlaðra barna er aðstæðubundin. Opin rými sem ekki eru mikið skipulögð, 

hefðbundin útisvæði, leikvellir og íþróttahús eru svæði sem reynast börnum með fatlanir 

erfið börnum með fatlanir oft erfitt. Hreyfihömluð börn eiga erfiðar með að ferðast í svona 

aðstæðum og börn með þroskahömlun eða sálfélagslega örðugleika gengur oft illa að lesa í 

umhverfi og fylgja félagslegum hefðum (Snæfríður Þór Egilson, 2008). 

5 Tómstundir og íþróttir fatlaðra barna 

Íslenskum ungmennum standa margar og fjölbreyttar tómstundir til boða og er mikið úr að 

velja, sérstaklega á þéttbýlisstöðum. Fötluð ungmenni geta því oftast fundið eitthvað við 

sitt hæfi. Bæði erlendar og innlendar rannsóknir tala um að hlutverk foreldra í valinu á 

tómstundum barnanna sé mjög mikilvægt, þar sem börnin eru háð foreldrum sínum hvort 

þau megi stunda tómstundir og hvernig þau eigi að komast á staðina þar sem 

tómstundaiðkunin er stunduð. Fötluð börn eru mjög háð foreldrum sínum að komast í 

íþróttir og tómstundir. Býðst fötluðum börnum einnig upp á liðveislu til að njóta 

tómstundar með. En liðveisla er starfsmaður sem ráðinn er hjá sveitarfélaginu til að 

aðstoða fatlaða við tómstundir. Einnig er líka boðið upp á akstur frá ferðaþjónustu fatlaðra. 

Þessi tilboð eru af skornum skammti og eru fötluð börn því háðari foreldrum sínum við 

akstur og aðstoð (María Játvarðardóttir, 2008).  

Íþróttir fyrir fatlaða eru taldar vera mjög mikilvægar af því að þær stuðla að auknum 

líklegum styrk. Íþróttirnar efla líka sjálfstraust og félagsþroska.  

Íþróttasamband fatlaðra er með á sínum vegum 22 aðildarfélög sem staðsett eru víðs 

vegar um landið. Sambandið reynir að sinna hverju aðildarfélagi sem best, með því að 

upplýsa félögin varðandi mót og aðra atburði sem tengdir eru íþróttum fatlaðra. Sambandið 

aðstoðar félögin líka við hugmyndir að fjáröflunarleiðum og hvað varðar uppbygginarstarf. 

Markmið íþróttasambands fatlað er að hjálpa fötluðum að byrja í íþróttunum og gera þeim 

mögulegt að taka þátt í starfi innan almennra íþróttafélaga (Íþróttasamband fatlaðra, e.d.).  

samtökunum. Special Olympics var stofnað árið 1968 í Bandaríkjunum. Markmið hjá 

þeim er að bjóða upp á íþróttatilboð fyrir fatlað fólk. Special Olympics íþróttakeppnin er 

allt öðruvísi íþróttamót og eru ákveðnar reglur sem gilda þegar það er verið að velja 

einstaklinga til að keppa í úrslitakeppni. Reglurnar við skráningarform keppenda eru mjög 

strangar og þarf að senda mjög ítarlegar upplýsingar um hvern og einn keppenda þegar það 

er farið á mót erlendis (Íþróttasamband fatlaðra, e.d.).  

5.1 Hvað er í boði? 

Ég skoðaði þrjú sveitarfélög á Suðurlandi með áherslu á að skoða tómstundir fatlaðra barna 

og ungmenna. Sveitarfélögin sem ég skoðaði voru Árborg, Hveragerði og Vestmannaeyjar. 

Ég skoðaði hvað stæði börnum almennt til boða í tómstundariðkun. Hvort það væru sömu 

úrræði fyrir fatlaða og ófatlaða eða hvort það væru einhver sérúrræði fyrir fatlaða í 

sveitarfélaginu. Ég skoðaði heimasíður hjá viðkomandi sveitarfélögum. Sumar 

heimasíðurnar voru mjög flottar og aðgengilegar á meðan aðrar voru það ekki. Einnig 

sendi ég póst til að spyrjast betur fyrir og tóku sveitarfélögin vel í spurningar mínar 

varðandi hvað væri í boði fyrir fötluð börn í sveitarfélaginu.  

Sveitarfélöginn voru mismunandi stór og fór það oft eftir stærðum sveitarfélagan hvað 

var í boði hverju sinni. Verður fjallað um hvert og eitt sveitarfélag hér fyrir neðan.  

 

Árborg 

Í sveitarfélagi Árborgar búa 9.097 íbúar. Árborg samanstendur af fjórum sveitarfélögum, 

stærst er Selfoss en þar búa um 7.616 íbúar. Þar á eftir koma síðan Stokkseyri, Eyrarbakki 

og Sandvík en á þeim stöðum búa mun færri íbúar en á Selfossi (Sveitarfélagið Árborg, 

e.d.b). 

Í sveitarfélaginu Árborg er boðið upp á fjölbreytt íþrótta-, tómstunda- og 

æskulýðsstarf. Íþróttafélagið Suðri starfar þar en hét í upphafi Íþróttafélag fatlaðra á 

Suðurlandi og var stofnað árið 1986. Nafnið breyttist svo í Íþróttafélag Suðri árið 1991. 

Íþróttagreinarnar sem Suðri býður þátttakendum og iðkendum upp á eru boccia, sund, 

knattspyrna, frjálsar íþróttir og golf. Hjá Suðra er ekkert aldurstakmark í félagið og á 

undanförnum árum hafa verið að koma inn yngri þátttakendur sem er mikið fagnaðarefni. 

Margir iðkendur hjá félaginu hafa fengið tækifæri til þess að fara á Special Olympics og 

norrænu barna- og unglingamótin en á þeim mótum er ekki krafist neins sérstakar lágmarks 

einkunna eða tíma. Mótin eru hugsuð til þess að leyfa öllum að fá tækifæri til þess að æfa 

og keppa við sína jafningja. Mót sem þessi hjálpa til með að efla sjálfstæði og sjálfstraust 

einstaklinga sem nýta sér tækifærið að keppa (Íþróttafélagið Suðri, e.d.). 

Á heimasíðu Árborgar sem er mjög aðgengileg er mikið af góðum upplýsingum sem 

hægt er að finna þar. Í grein sem kom fram á síðunni árið 2013 var fundur á meðal foreldra 

og forráðamanna fatlaðra barna á Selfossi. Tilgangurinn með fundinum var að tryggja að 

öll börn og ungmenni á Selfossi hafi jafnan aðgang að því að stunda sem fjölbreyttasta 

íþróttar og tómstundastarf. Samkvæmt greininni virðist vera að fötluð börn séu líklegri til 

að hætta í almennu íþróttastarfi en aðrir jafnaldrar þeirra og bendir það til þess að 

íþróttafélag fatlaðra á Selfossi sé ekki að ná til yngri þátttakenda í bæjarfélaginu. Margir 

foreldranna bentu á að mikilvægi þess að það væri hægt að nýta sérfræði þekkingu innan 

félaganna því ef að aðstoðarmaður er ekki sérhæfður í íþróttagreininni sem stunduð er þá 

getur það hindrað það að barnið vilji taka þátt. Foreldrarnir á fundinum voru mjög 

áhugasamir um að efla starfið hjá Suðri en þar eru tækifæri í þátttöku í jafningjahópum 

(Sveitarfélagið Árborg, e.d.c). 

Í sveitarfélaginu Árborg er boðið upp á frístundaklúbb fyrir bötluð börn í 5.-10. bekk. 

Megin markmiðið með klúbbnum er að efla og styrkja félagsleg tengsl meðal jafningja. Þar 

er verið að efla félagslega þorska og stuðla að aðhliða þroska og heilbrigði þátttakenda. 

Frístundaklúbburinn leggur upp með að hafa góða samvinnu milli starfsfólks og foreldra. 

Þátttakendum er mætt á þeirra grundvelli og er markmiðið að veita þá þjónustu sem er við 

hæfi hverjum og einum (Sveitarfélagið Árborg, e.d. a).  

 

Hveragerði 

Í Hveragerði eru búsetir 2.566 íbúar. (Samband Íslenskra Sveitarfélaga, e.d.).  

Í pósti sem ég fékk sendan frá menningar- og frístundafulltrúa talar hún um að í 

Hveragerði geta fötluð börn tekið þátt í því íþrótta- og tómstundastarfi sem þau vilja og er í 

boði fyrir öll börn í sveitarfélaginu. Ef börn þurfa stuðning til þátttöku veitir 

Hveragerðisbær liðveislu til þess. Það eru ekki neinar séríþróttir eða tómstundaiðja fyrir 

fötluð börn og hefur það að einhverju leyti að gera hvað samfélagið er lítið. Hins vegar er 

starfandi íþróttafélagið Suðri fyrir fatlaða sem býður upp á fjölbreytt íþróttastarf fyrir 

fötluð börn á Suðurlandi. Þó að þær æfingar fari fram á Selfossi hafa börn úr Hveragerði 

stundað þær.  

 

Vestamannaeyjar 

Vestmannaeyjum eru 4.284 íbúar (Samband Íslenskra Sveitarfélaga, e.d.). 

Á fundi fjölskyldu- og tómstundaráðs Vestmannaeyja tilkynnti forstöðumaður 

félagsmiðstöðvarinnar könnun sem hann framkvæmdi um íþrótta- og tómstundariðkun 

grunnskólabarna veturinn 2017-2018. Markmiðið með þessari könnun var að fá yfirlit yfir 

þann fjölda barna sem stunda einhverjar íþróttir- og/eða tómstundir og þau tilboð sem 

standa börnunum til boða. Grunnskólabörnin í Vestmannaeyjum eru 528 skólaárið 2017-

2108. Niðurstöðurnar eru þær að 85% barnanna stunda íþróttir- eða tómstundir, hin 15% 

stunda engar eða svöruðu ekki. Lang flestu börnin stunda handbolta og fótbolta. Nefna 

börnin að um 20 íþrótta- og tómstundatilboð eru í boði. Eftir því sem börnin eldast eykst 

brottfall þeirra úr íþróttum- og tómstundum og byrjar það oft fljótt eftir 5. bekk. 

Fjölskyldu- og tómstundaráð vill hvetja bæði foreldra og íþrótta- og tómstundaaðila að 

leggja sig fram til að halda börnunum lengur í skipulögðum íþrótta- og tómstundastarfi ( 

Eyjafréttir,e.d.).   

Íþróttafélagið Ægir er íþróttafélag fatlaðra í Vestmannaeyjum. Í dag eru þau 

með boccia tvisvar sinnum í viku og sund einu sinni í viku. Þau eru með í kringum 

15 iðkendur og fjóra þjálfara. Félagið er ekki stórt en reynir að vinna gott starf samt sem 

áður. Þeim hefur ekki enn tekist að ná inn nýliðum sem er auðvitað ansi slæmt fyrir svona 

lítið félag. Þau eru heppin með hvað þau fá mikinn stuðning frá ýmsum áttum og í mörgum 

formum til þess að geta haldið að minnsta kosti úti þá starfsemi. Er farið alla jafna á 

tvo bocciamót á ári, eitt í Reykjavík og svo eitt sem er haldið á landsbyggðinni og er 

misjafnt hvar það er. Haldin er Ægisdagur einu sinn á ári og hafa þau haldið nokkur 

fyritækjamót sem hafa alltaf verið mjög vinsæl. En aðallega snýst þetta um íþróttaæfingar 

fyrir fatlaða og draumurinn er auðvitað að geta verið með fleiri og fjölbreyttari íþróttir í 

boði. 

Frístundaheimili í Vestmannaeyjum er í boði fyrir öll grunnskólabörn í fyrsta til fjórða 

bekk. En hvað er í boði eftir fjórða bekk fyrir börn sem þurfa á þessum stuðningi að halda? 

Eins og staðan er núna er ekkert úrræði fyrir börnin. Hafa þau verið að veita þjónustu í 

félagsmiðstöðinna eftir skóla. Alltaf er tekið hvert úrræði fyrir sig og unnið með. Oft eru 

þetta einstaklingsmiðuð úrræði. Það hefur verið hópur sem hittist saman og þar er 

starfsmaður með þeim og það hentaði þeim krökkum vel. Það fer mjög eftir fjölskyldum og 

einstaklingum hvort krakkar væru að sækja þetta úrræði. Þetta úrræði er ekki í gangi þegar 

það er ekki þörf fyrir því. En það er líka ekkert mál að henda upp úrræði þegar þörf er á. 

Eins og á sumrin þá er þetta mjög einstaklingsbundið. Sumir einstaklingar vilja stunda 

einhver námskeið og þá er stuðningur með þeim einstakling á þeirra námskeið sumir vilja 

bara vera einir og er hvert og eitt mál tæklað með hverjum og einum einstakling. Þetta er 

það lítið sveitarfélag að hægt er að láta þetta ganga upp á þennan hátt.   



	27	

6 Niðurstöður og umræður 

Í upphafi verkefnisins velti ég fyrir mér þremur rannsóknarspurningum: Hver eru 

mikilvægi og gildi tómstunda fyrir fötluð börn? Hvað er það sem hindrar þau til þátttöku 

og hvað er í boði í sveitarfélögum? 

Gott var að skoða tómstundir og fræðast um það hvað tómstundir eru. Eru tómstundir 

og frítími það sama? Við fengum svar við því í tómstundarkaflanum að tómstundir og 

frítími eru ekki það sama. Gerð voru góð skil á því hvað tómstundir væri og var gott að átta 

sig á því hvað þær eru áður en lengra var haldið. Samkvæmt grein Vöndu er tómstundir 

athöfn sem á sér stað í frítíma okkar. Tómstundir eru mikilvægar fyrir alla. Bæði félagslega 

og líkamlega. Þú hittir fullt af fólki og lærir á samskipti, hvernig á að koma fram við aðra. 

Þörfin fyrir að leika sér er jafn mikil hjá fötluðum börnum og njóta sín með öðrum, 

tómstundir gera þeim kleift að fá þetta tækifæri.  

Eins og talað er um í samningum Sameinuþjóðana um réttindi barnsins er fjallað um að 

allir eiga rétt til að stunda þær tómstundir sem þau vilja. Fjallaði ég um tómstundir barna 

með sérþarfir og hvað hindrar þátttöku þeirra. Af hverju eru þau ekki eins virk og ófötluð 

börn eða eru þau bara ekki eins sýnileg. Margar spurningar svöruðust við lestur á þessu 

efni og fannst mér gaman að kafa dýpra og vita rökin á bak við það af hverju sum fötluð 

börn stunda litla sem enga tómstundir með jafnöldrum sínum. Mikið er af sérúrræðum fyrir 

fötluð börn. En það er oft að fatlað fólk er sett í sama pottinn og þá lenda börnin oft í því 

að vera æfa með fullorðnum einstaklingum sem passar kannski ekki alveg saman.  

Mikið var sem hindraði fötluð börn í að taka þátt í tómstundastarfi. Eftir að hafa lesið 

mig til um tómstundir barna með sérþarfi í almennum íþróttum þá virðist vera að það sem 

hamlar þau til frekari þátttöku eru fullorðnir eða stuðningsfulltrúar þeirra. Það að börnin 

séu með stuðning sem er fullorðin manneskja getur hamlað þeim í samskiptum við ófatlaða 

jafnaldra sína. Börnin skammast sín fyrir það að þurfa vera með stuðning og hvað þá þegar 

stuðningurinn er fullorðinn. Finnst þeim að börnin tali síður við þau (Cavet, 1998). Ég velti 

þá fyrir mér hvort að stuðningurinn sem er með þeim í tómstundum dragi sig aðeins í hlé 

og leyfi barninu aðeins að spreyta sig eitt. Fer líka alveg eftir barninu og þarf að aðlaga 

barnið að tómstundinni. Eða það væri hægt að fræða þjálfara og kenna þeim betur 

um einstaklinginn þannig þeir vita hvernig á að taka á málum með þeim. Þannig 

þá kannski þurfi ekki stuðning. Þetta er náttúrulega persónubundið og myndi fara 

eftir einstaklingunum sem væri að æfa. Mín persónulega reynsla er sú að gott er að draga 



	28	

sig í hlé og leyfa barninu að kanna aðstæður sjálft og leyfa því að njóta sín með sínum 

jafnöldrum. Það verður meira um það að barnið fer og gerir hlutina sjálfur í staðinn fyrir að 

stóla alltaf á stuðninginn.  

Mat á yfirfærslu málefna fatlaðs fólks var talað um að mikil vöntun var á að fötluð 

börn vantaði félagsskap eða aðstoð til að taka þátt í tómstundastarfi eða félagslífi. Þarna 

kemur aðstoðin 

Mikið álag er á foreldrum fatlaðra barna, að koma þeim í og úr tómstundum og 

stundum þurfa foreldrar að vera stuðningur þeirra þar sem oft er að engin liðveisla fæst í 

það að fara með börnum að sinna tómstundunum sínum. Þegar ég las gein Gerðar og 

Valrósar sem fjallað var um hér að ofan um þrjú börnin sem öllum langaði að halda áfram 

að stunda sínar tómstundir en gátu það ekki vegna þess að þeir fengu ekki þá aðstoð sem 

þau þurftu. Sátu þau bara heim á meðan jafnaldrar fengu en þá að sinna sínum 

áhugamálum. Það sló mig rækilega að lesa þetta, að það tíðkaðist að börn geta ekki sinnt 

sínum tómstundum því það vantar mannskap í að sinna þeim, eða aðstæður bjóða 

einfaldlega ekki upp á það. Þarf ekki að vera svolítið vitundar vakning í samfélaginu til að 

allir fái að geta stundað sínar tómstundir sem þau vilja alveg sama hvort börnin séu fötluð 

eða ófötluð? Líka það að samfélagið sé opið fyrir að leyfa fötluðum börnum að fá það 

tækifæri til að taka þátt í tómstundum sem þau hafa áhuga á.   

Mat á yfirfærslu málefna fatlaðs fólks var talað um að mikil vöntun var á að fötluð 

börn vantaði félagsskap eða aðstoð til að taka þátt í tómstundastarfi eða félagslífi. Þarna 

kemur aftur inn að vöntun er á því að börnin fái aðstoð til að sinna sínum tómstundum. 

Snæfríður talar um í sinni rannsókn að nauðsynlegt er að það sé samvinna á milli 

þjónustukerfa með þátttöku og vellíðan fatlaðra barna að leiðarljósi. Þarf stoðþjónustan að 

leggja líka áherslur á að upplýsingar séu aðgengilegar fyrir námi og tómstundum, svo sem 

hvernig má aðlaga umhverfi og viðfangsefnum að þörfum barnanna og 

útvega hentugan búnað (Snæfríður Þóra Egilson, 2008). Nauðsynlegt er að allir vinna 

saman og reyni sitt besta til að allir fái að taka þátt í því sem þau vilja.  

Mig langaði að skoða í sveitarfélögum út á landi hvað væri í boði í litlum 

sveitarfélögum fyrir fötluð börn. Fá þau sömu tækifæri og jafnaldrar sínir? Eru einhver 

sérúrræði fyrir fötluð börn eða þurfa þau að sækja þjónustuna sína eitthvað annað? Það eru 

mikið af spurningum sem vakna upp þegar maður hugsar um minni sveitarfélögin úti á 

landi sem hafa kannski ekki þennan fjölda eins og á höfuðborgarsvæðinu og geta því 

kannski ekki haldið út séræfingum fyrir fatlaða.   

Ég valdi þrjú sveitarfélög Árborg, Hveragerði og Vestmannaeyjar. Sendi ég 

upplýsingar á þessi sveitarfélög til að spyrja meira um tómstundastarf fatlað barna og 

ungmenna. Þessir staðir hafa þær áherslur að fötluð börn eru alltaf velkomin í þær 

tómstundir sem þau vilja. Fór það rosalega eftir stærð sveitarfélaganna hvort það var 

séríþróttafélög eða ekki. Á stærri stöðunum eins og í Árborg og Vestmannaeyjum var 

séríþróttafélag fyrir fatlaða. Suðrið er séríþróttafélag fatlaða í Árborgar og Ægir 

séríþróttafélag í Vestmannaeyjum. Í Hveragerði er ekkert séríþróttafélag og fá þau að þann 

stuðning sem þau þurfa í þær tómstundir sem þau vilja stunda. Sækja líka einhver börn til 

Selfoss í Suðrið að æfa með þeim. Munurinn var samt líka mikil á milli séríþróttafélagan, 

í Vestmannaeyjum var bara æft tvisvar í viku boccia og einu sinni í viku sund á meðan á 

Selfossi er miklu fleirra í boði og fleiri æfingar enda stærra sveitarfélag. Það fer rosalega 

eftir stærð sveitarfélagana hvað er í boði.  

Ég hefði viljað kafa dýpra í þessi sveitarfélög og fá að tala við foreldra eða 

aðstandendur fatlaðra barna í þessum sveitarfélögum og fá þeirra sýn á tómstundastarfið í 

sveitarfélaginu fyrir þeirra börn, hvort þeim finnst börnin sín fá sömu tækifæri og ófötluð 

börn.  

